
ONOR. IMHALLEF
JOSEPH R. MICALLEF

Seduta tas-26 ta' Ottubru, 2010

Citazzjoni Numru. 190/2009

Andrea GRASSO, bhala mandatarju spec¢jali tas-socjeta’
estera Ingrosso Calzature Vieffe s.r.l. ta’ Brolo, Messina, I-
Italja

VS

David DESIRA u Eugenia Desira

[I-Qorti:

Rat ir-Rikors Mahluf imressaq bil-pro¢edura sommarja
specjali fis-27 ta’ Frar, 2009, li bih u ghar-ragunijiet hemm
imfissra, l-attur nomine talab li din il-Qorti (a) taqgta’ I-
kawza minghajr is-smigh, ladarba I-imharrkin ma

ghandhom |-ebda eccezzjoni Xiressqu kontra t-talba
taghha ghall-hlas; u (b) tikkundanna lill-imharrkin biex
ihallsuha in solidum is-somma ta’ ghoxrin elf mija u disgha
u erbghin euro u disgha u disghin ¢entezmi (€ 20,149.99)
rapprezentanti I-bilan¢ ta’ prezz ta’ diversi konsen;ji ta’
zraben konsenjati bl-ingrossa lill-istess imharrkin. Talab
ukoll l-ispejjez u l-imghaxijiet legali;

Rat id-degriet taghha tal-5 ta’ Mejju, 2009, |li bih tat lill-
imharrkin il-fakulta’ li jikkontestaw il-kawza ordnat in-
notifika tal-atti lill-imharrkin u tat direttivi lill-atturi dwar it-
tressiq tal-provi min-naha taghhom;

Rat it-Twegiba Mahlufa mressqa fil-15 ta’ Mejju, 2009, i
biha l-imharrkin lagghu ghall-azzjoni attri¢i billi, b’'mod
preliminari, gqalu li I-attur ma kellux is-setgha li jressaq il-
kawza kontra taghhom ghaliex m’ghandux awtorizzazzjoni
li tiswa minghand il-kumpannija attrici barranija biex jidher
fisimha, u wkoll li, fil-kaz tal-imharrka Eugenia Desira, I-
azzjoni attrici waqghet bil-preskrizzjoni tal-hames snin
mahsuba fl-artikolu 2156(f) tal-Kodi¢i Civili. Fil-mertu,
lagghu billi galu li huma m’ghandhomx x’jagsmu bl-ebda
mod mal-kumpannija attrici, u jekk xi darba kien hemm xi
relazzjoni kummercjali bejnhom u I-kumpannija, din kienet
intemmet Zmien qabel, kif kien fi hsiebhom juru waqt is-
smigh tal-kawza. Fl-ahhar nett lagghu billi qalu |i s-
somma mitluba mill-attur nomine wkoll m’hijiex dik tajba
ghaliex ma turix il-hlasijiet li huma kienu ghamlu tul iz-
zmien;

Semghet ix-xhieda mressqga mill-partijiet;

Rat id-dikjarazzjoni maghmula mid-difensur tal-imharrkin
waqt is-smigh tal-1 ta’ Gunju, 2010, li biha huma irtiraw I-

ewwel eccezzjoni preliminari taghhom;

Semghet it-trattazzjoni tal-avukat tal-kumpannija attrici
(traskritta)?;

! Pag. 91 tal-process
2 Pagg. 88 sa 90 tal-process

Rat id-degriet taghha tal-1 ta’ Gunju, 2010, li bih tat lill-
imharrkin zmien biex iressqu s-sottomissjonijiet taghhom
permezz ta’ Nota;

Rat |-atti kollha tal-kawza;

Rat id-degriet taghha tal-1 ta’ Gunju, 2010, li bih halliet il-
kawza ghas-sentenza,

Rat in-Nota ta’ Sottomissjonijiet imressqa mill-imharrkin
fit-30 ta’ Lulju, 2010°, bi twegiba ghas-sottomissjonijiet
maghmula fisem il-kumpannija attrici;

Ikkunsidrat:

i din hija azzjoni ghall-hlas ta’ kreditu mnissel minn
konseniji ta’ merkanzija li ma thallsux. Il-kumpannija attri¢i
tghid li kienet tforni lill-imharrek bi zraben biex jinbieghu
mill-hanut tieghu fHaz-Zabbar, u ghad fadallu jhallasha I-
bilan¢ mitlub minnha fir-Rikors Mahluf. Billi hija tqis li I-
imharrkin ma kellhom |-ebda ec¢ezzjoni kontra t-talba
taghha ghall-nlas, fethet din il-kawza bil-procedura
sommarja specjali u gieghda titlob ukoll li I-imharrkin
ihallsuha l-imghaxijiet;

[lli, wara li I-imharrkin sehhilhom juru li kellhom raguni biex
jithallew jikkontestaw il-kawza, fit-Twegiba Mahlufa
taghhom laqghu billi, b’mod preliminari, qalu li [|-attur
nomine ma kellux is-setgha li jidher ghall-kumpannija
attri¢i u kif ukoll li, kontra |-imharrka Eugenia Desira, |-
azzjoni attrici kienet waqghet bil-preskrizzjoni tal-hames
snin skond I-artikolu 2156(f) tal-Kodi¢i Civili.  Fil-mertu,
lagghu billi galu li huma ma kellhom x’jagsmu bl-ebda
mod mal-kumpannija attri¢i u li, fkull kaz, is-somma li hija
kienet gieghda titlob fil-kawza ma Kinitx is-somma t-tajba
ghaliex ma tihux qies tal-hlasijiet akkont li kienu saru
gabel ma nfethet il-kawza;

% Pagg. 92 — 7 tal-process

i mill-fatti_li johorgu mill-atti tal-kawza jirrizulta li |-
imharrek imexxi hanut ghall-bejgh taz-zraben fHaz-
Zabbar bl-isem ta’ “Stiletto Footware”. L-attur nomine, li
jghix fi Sqallija, ilu s-snin jinzel Malta u jforni lill-imharrek
b’konseniji bl-ingrossa ta’ zraben li jsiru minn ditti differenti
fl-ltalja. Huwa jithallas kummissjoni minghand |-istess ditti
fug il-bejgh maghmul, izda jkun irid jaghmel tajjeb mal-
istess ditti fug in-nuqqas ta’ hlas tal-kunsinni mibjugha®;

llli l-imharrek kien jixtri regolarment minghand I-attur
nomine.  Sal-2002, il-hlas kien isir b’mod regolari.
Cirkostanzi personali fil-familja tal-imharrkin® wassluhom
biex ma jibqghux ihallsu b’'mod regolari u, f'Lulju tal-2003,
waqfu ghal kollox. ll-kaz tal-lum jirrigwarda sitt (6)
konsenji maghmulin bejn is-7 ta’ Mejju, 2002 u t-30 ta’
Ottubru, 2002°. Skond il-kumpannija attri¢i, I-imharrek
hallas biss parti mill-ewwel fattura (dik li ggib in-numru
1232 bid-data tas-7 ta’ Mejju, 2002’) u ma hallas xejn
aktar, ghalkemm issemma li l-istess imharrek kien talab
iz-zmien biex jaghmel il-hlas. IlI-hlasijiet akkont dwar
limsemmija fattura saru permezz ta’ banker’s drafts
pagabbli lill-kumpannija attriéi®. L-imharrek wera wkoll
dokument® li huwa jghid li huma ricevuti ta’ hlasijiet ohrajn
akkont li saru fl-ewwel nofs tas-sena 2004 u li huwa jghid
li ta lill-attur nomine f'idejh fi flus fdenominazzjoni ta’ Lira
Maltija dwar I-imsemmija fattura;

llli fDicembru tal-2006°, il-kumpannija attriéi interpellat
lill-imharrek bonarjament biex ihallas is-somma li kienet
ghadha mhux imhallsa u Ii hija dik li gieghda tintalab fil-
kawza. Permezz ta’ ittra legali, I-imharrek wiegeb gimgha
wara'. F’Mejju tal-2007%, il-kumpannija attri¢i interpellat
ufficjalment lill-imharrek biex ihallas. Il-kawza nfethet fis-
27 ta’ Frar, 2009;

* Xhieda tieghu 6.10.2009, fpag. 54 — 5 tal-process

® Xhieda tal-imharrkin 6.10.2009, fpagg. 58 u 68 tal-process
® Dok “VF1”, fpag. 7 tal-process

" F’pag. 13 tal-process

8 Pagg. 10 sa 12 u 40 sa 43 tal-process

° Pag. 46 tergo tal-process

Dok “ND1”, f'pag. 38 tal-process

" Dok “ND2”, f'pag. 37 tal-process

2 Dok “AGA”, fpag. 36 tal-process

[l I-konsiderazzjonijiet ta’ natura legali li jghoddu ghall-
kaz iridu jinbnew fuq dak li hareg mill-fatti. Wara li |-
imharrkin  irtiraw  |-ewwel ec¢c¢ezzjoni preliminari
taghhom, kien jifdal li [-Qorti tgis sewwasew kemm kien |-
ammont li I-kumpannija attri¢i kellha |-jedd tippretendi u
minghand min;

llli fit-tielet e¢cezzjoni taghhom I-imharrkin jilgghu billi
jghidu i huma ma ghandhom I-ebda relazzjoni guridika
mal-kumpannija attri¢i. Fis-sewwa, huma jistqarru li, ghal
xi zmien kien hemm negozju ghaddej bejnhom u I-
kumpannija attrici, izda dan intemm. Matul il-gbir tal-provi,
l-imharrek fisser faktar dettal x’riedu jghidu biha din I-
ecctezzjoni. Huwa qieghed jghid li l-attur Grasso kien lest
jaccetta li kull dejn pendenti li I-imharrek seta’ kien ghad
fadallu kellu jithallas lil Grasso u mhux aktar lill-
kumpannija attrici u dan ghaliex Grasso kien assikurah li
lill-kumpannija attrici kien hallasha hu u ghalhekk I-
imharrek kien jaf lilu personalment. Dan itennuh ukoll fin-
Nota ta’ Sottomissjonijiet taghhom™*;

llli kif hekk imfissra, |-ecéezzjoni tal-imharrkin tissarraf
f'surroga tad-drittijiet jew fnovazzjoni. Dan jinghad
ghaliex I-imharrkin jaghrfu li [-obbligazzjoni originali kienet
mal-kumpannija attrici u mhux mal-attur Andrea Grasso.
[I-Qorti ma ssibx li [-e¢cezzjoni hija tajba taht I|-ebda
wahda miz-zewd aspetti msemmija. Fl-ewwel lok,
m’huwiex moghti lid-debitur I|-ghazla ta’ min huwa |-
kreditur tieghu, sakemm il-kreditur innifsu ma jkunx gabel
li jdahhal minfloku kreditur iehor li jkun hallas jew wettaq |-
obbligazzjoni li tkun'*. Langas ma ntwera li kien hemm xi
cirkostanza mahsuba fil-ligi biex I-imharrek jista’ jghid li
sehhet xi surroga ipso jure™. B’xorti hazina ghalih, I-
imharrek jibni I-argument kollu fug kliem u assikurazzjoni li
huwa jghid li tah Andrea Grasso bil-fomm fis-sens li d-dejn
li kellu I-imharrek mal-kumpannija attrici kien ha hsiebu
hu. Wiehed kien jistenna li I-imharrek, jafda kemm jafda lil
Grasso, kien jitlob imgar dikjarazzjoni li turi li I-kumpannija
attrici kienet tassew harget il barra mis-sitwazzjoni u

' Pagg. 94 u 96 tal-process
M Art. 1165(1) tal-Kap 16
15 Art. 1166 tal-Kap 16

kienet issurrogat lil Grasso fil-jeddijiet taghha fil-konfront
tal-imharrkin;

[lli, fit-tieni lok, langas jista’ jinghad li sehhet xi novazzjoni
tal-obbligazzjoni originali li I-imharrkin kellhom lejn il-
kumpannija attrici barranija. In-novazzjoni li ghaliha
jirreferi |-imharrek jidher li hija dik mahsuba fl-artikolu
1179(¢) tal-Kodici Civili. In-novazzjoni hija kuntratt li bih il-
partijiet marbuta fobbligazzjoni ihassru dik ir-rabta b’ohra
gdida minflokha;

llli hija r-rieda tal-ligi li n-novazzjoni trid tidher ¢ar mill-
fehma tal-partijiet |i jikkuntrattawha, u ma tistax tigi
prezunta’®. Biex issehh in-novazzjoni, |-obbligazzjoni |-
gadima trid tingatel u mhux semplicement titbiddel’.
F'kaz ta’ dubju, in-novazzjoni tigi eskluza®™. Huwa
accettat li l-elementi mehtiega biex issehh novazzjoni
oggettiva ta’ obbligazzjoni huma (a) l-ezistenza ta’
obbligazzjoni pre¢edenti li (b) ghaliha tidhol obbligazzjoni
gdida li thassar, u mhux biss timmodifika jew tibdel*®, il ta’
gabilha b'mod li z-zewg obbligazzjonijiet ikunu
inkompatibbli ma’ xulxin?®®. Huwa mehtieg ukoll li jintwera
li (¢) partijiet li joholqu I-obbligazzjoni novanti jkollhom il-
kapacita’ li jikkuntrattaw®® u li (d) kellhom il-fehma li
jhassru obbligazzjoni billi jibdluha ma’ ohra gdida®>. Dwar
dan l-ahhar element, m’huwiex bizzejjed li parti wahda
kellha l-animus novandi, biex issehh in-novazzjoni,
ghaliex dik il-fehma trid tintwera li tkun ukoll fil-parti
kontraenti I-ohra®;

llli langas ma huwa bizzejjed, biex jinghad li sehhet
novazzjoni, li jkun intlahag ftehim gdid dwar xi aspett
accessorju tal-obbligazzjoni, ghaliex b’dan ma tkunx
ingatlet I-obbligazzjoni ta’ gqabel, imma tkun sehhet biss

18 Art. 1180(2) tal-Kap 16

7 Art. 1181(1) tal-Kap 16

® App. Civ. 6.6.1984 fil-kawza fl-ismijiet Mizzi et noe vs Ennis (Kollez. Vol:
LXVIILii.169)

9 App. Civ. 25.5.1956 fil-kawza fl-ismijiet Koludrovich vs Muscat (Kollez. Vol:
XL.i.204)

2 p A, 10.10.1950 fil-kawza fl-ismijiet Baldacchino vs Casingena et (Kollez. Vol:
XXXIV.ii.657)

Z Art. 1180(1) tal-Kap 16

2 App. Inf. 22.6.2005 fil-kawza fl-ismijiet Joanna Briffa vs Bernard Gaudi et

% App. Civ. 27.6.1952 fil-kawza fl-ismijiet Frendo Randon vs Vella Gera (Kollez.
Vol: XXXVL.i.229)

bidla fl-implimentazzjoni jew l-estent taghha®’.  Fis-
sustanza, fcirkostanza bhal din, I-obbligazzjoni originali
tkun thalliet fis-sehh®™. Kemm hu hekk, il-fatt li tkun
inghatat fakulta’ lid-debitur li jibdel jew itawwal iz-zmien
tal-hlas, ma jfissirx li b’hekk tkun saret novazzjoni®,
ghaliex |-obbligazzjoni ewlenija ma tkunx tnehhiet, imma
ghall-kuntrarju, il-bdil jew estensjoni taz-zmien jipprezumu
l-obbligazzjoni;

[lli huwa minnu li I-aqgwa prova li tkun sehhet novazzjoni
hija ftehim miktub li jesprimi |-holgien ta’ obbligazzjoni
gdida minflok wahda ohra ta’ qabilha. Imma tista’ ssehnh
novazzjoni billi tinholoq obbligazzjoni gdida li ma tkunx
formalizzata fi ftehim miktub. F’¢irkostanza bhal din,
allura, |-piz tal-prova li tkun inholqot obbligazzjoni gdida
huwa wiehed aqwa, ghaliex irid jintwera li fil-fatt kien
hemm ftehim gdid u li kien hemm il-fehma tal-partijiet li
tagbel li jkun hemm tali ftehim gdid?’. Dwar dan inghad i
ma hemmx ghalfejn li l-animus novandi jkun espress,
sakemm jirrizulta kjarament®;

llli, fic-Cirkostanzi kollha li johordu mill-kaz tal-lum, ma
jista’ jinghad bl-ebda mod li I-kumpannija attrici barranija
kienet irhiet il-pretensjonijiet taghha ghall-hlas minghand |-
imharrkin. Lanqas indabet prova li wiehed jista’ joqghod
fugha i I|-kreditu li qieghda tippretendi [-imsemmija
kumpannija thallas tassew. Fuq kollox, mill-provi u mis-
sottomissjonjiet infushom tal-imharrkin, ma jirrizulta li sar
l-ebda arrangament bejnhom u I-kumpannija kreditrici
taghhom, izda biss kliem li nghad minn terza persuna li bl-
ebda mod ma ghandu s-sahha li jorbot lill-imsemmija
kumpannija kreditrici;

lIli ghalhekk, it-tielet eccezzjoni m’hijiex sejra tintlaga’;

2 App. Inf. 22.6.2005 fil-kawza fl-ismijiet John’s Garage Limited vs Nicholsons
The Supermarket Ltd.

% pA. 22.10.1998 fil-kawza fl-ismijiet Borg et vs Micallef et (Kollez. Vol:
LXXXI1.ii.142)

% App. Kumm. 15.3.1993 fil-kawza fl-ismijiet Meréieca noe vs Grixti (Kollez. Vol:
LXXVILii.74)

" App. Inf. 9.4.2010 fil-kawza fl-ismijiet Francis Schembri vs George Falzon

% App. Civ. 12.6.1953 fil-kawza fl-ismijiet Attard vs Brincat et (Kollez. Vol:
XXXVI1.i.499)

i b’'mod preliminari wkoll, tganglet |-ecéezzjoni tal-
preskrizzjoni fir-rigward tal-imharrka Eugenia Desira.
Hija tghid li [-azzjoni tal-kumpannija attrici waqghet kontra
taghha ghaliex lahaq ghadda z-zmien ta’ hames snin kif
mahsub fl-artikolu 2156(f) tal-kodi¢i  Civili. Fis-
sottomissjonijiet tieghu, |-gharef difensur tal-kumpannija
attri¢i qal li I-imsemmija ec¢¢ezzjoni ma tiswiex, ladarba fl-
istess Twegiba Mahlufa [-imharrkin igajmu ecécezzjoni
ohra fis-sens Ili l-ammont mitlub mill-attur nomine
m’huwiex dovut. lzid jghid ukoll li ladarba kienet
intbaghtet ittra ufficjali lill-imharrek David Desira, dan kellu
effett li jinterrompi z-zmien preskrittiv fil-konfront tal-
imharrka martu, ladarba dawn kienu debituri solidali tal-
kumpannija kreditrici taghhom®.  Biex iwarrbu dawn |-
argumenti, l-imharrkin jghidu li meta ressqu |-e¢¢ezzjoni li
l-ammont mitlub huwa qawwi u li s-somma m’hijiex
dovuta, kien ilu li ghalaq iz-zmien tal-preskrizzjoni, u
ghalhekk, ladarba z-zmien preskrittiv kien ghadda, I-ebda
ecctezzjoni ohra ma tista’ tkun ta’ hsara ghal min favurih
ikun ghadda z-zmien preskrittiv;

lIli fdan ir-rigward ukoll, il-Qorti ssib li l-e¢¢ezzjoni tal-
preskrizzjoni m’hijiex misthoqga. Fl-ewwel lok, kif sewwa
issottometta I-gharef difensur tal-kumpannija attrici, I-
interruzzjoni taz-zmien preskrittiv b’att gudizzjarju kontra
wiehed mid-debituri, jgib Il-interruzzjoni taz-zmien
preskrittiv. - ukoll fir-rigward tal-kondebituri. Id-dejn
partikolari kien wiehed bla ebda dubju dejn fl-ezercizzju ta’
kummer¢ u, f'dan ir-rigward, huwa prezunt li hemm is-
solidarjeta®™.  Fit-tieni lok, ilu zmien acdcettat li meta
fkawza wiehed igajjem I-e¢cezzjoni tal-preskrizzjoni
flimkien mal-e¢¢ezzjoni li [-ammont kif mitlub m’huwiex
kollu dovut jew |i huwa ezagerat, dawn iz-zewg
eccezzjonijiet ma joqoghdux flimkien u t-tieni twaqga’ I-
ewwel wahda®, ghaliex implicitament it-tieni ecéezzjoni
hija stqarrija tal-ezistenza tad-dejn (jigifieri gharfien tad-
dejn li minnu nnifsu jikser iz-zmien tal-preskrizzjoni®?)
ghalkemm tista’ tkun tikkontesta [-quantum dovut. Ir-

% Art. 1100 tal-Kap 16

% Art. 115(1) tal-Kap 13

% App. Civ. 16.2.2004 fil-kawza fl-ismijiet Aluminium Limited vs Earli Limited
2 Art. 2133 tal-Kap 16

rinunzja ta’ zmien preskrittiv tista’ ssir ukoll wara li dak iz-
zmien ikun ghadda u ghalag® ;

lIli ghalhekk, it-tieni eccezzjoni wkoll m’hijiex sejra
tintlaga’;

[lli jifdal li 1-Qorti tgis is-siwi tat-tieni talba attri¢i u tar-
raba’ e¢¢ezzjoni tal-imharrkin. Mill-provi mressqga, jidher
li I-kumpannija attri¢i barranija gieghda ssejjes it-talbiet
taghha fuq sitt fatturi®*. Is-somma mitluba tiehu gies ta’
hlasijiet akkont li I-imharrkin ghamlu bil-banker’s drafts
imsemmija bejn Mejju tal-2003 u Lulju tal-istess sena.
Dwar |-ammonti hekk imhallsa (u dawn gew kollha
akkreditati ghall-ammont akbar li ghalih tirreferi I-fattura
1232) ma hemm l|-ebda kontestazzjoni bejn il-partijiet.
Jidher ukoll li mill-ahhar hames fatturi, li jammontaw
b’kollox ghal dsatax-il elf u sittax-il euro u tmienja u
hamsin centezmi (€ 19,016.58), |-imharrkin ma kienu
hallsu xejn. L-imharrkin jallegaw li huma wettqu hlasijiet
ohrajn fi flus kontanti fdenominazzjoni ta’ Lira Maltija

taghhom;

lIli jaga’ fuq I-imharrkin li jippruvaw tassew li huma wettqu
hlasijiet ohrajn b'zieda ma’ dawk li taghraf il-kumpannija
kreditrici taghhom.  Meta titqajjem |-eccezzjoni li xi parti
minn somma mitluba tkun diga’ mhallsa, jaga’ fuq il-parti
mharrka d-dmir li tissoddisfa lill-Qorti li dan kien tassew il-
kaz, u ma jkunx l-obbligu tal-kreditur li jipprova I-kuntrarju.
Biex tali e¢cezzjoni tilhaq I-ghan taghha, jehtieg ukoll li
jintwera li I-hlas ikun sar lil persuna li tassew kienet
awtorizzata bil-ligi li tircevin®. Hekk sa minn dejjem kien
mizmum mill-Qrati fmaterja bhal din. Ir-ricevuta hija I-
agwa prova tal-hlas, u fin-nuqgas ta’ prova bhal din
titnissel il-prezunzjoni li I-hlas ma jkunx tassew sehn.

% App. Inf. 17.12.1976 fil-k

awza fl-ismijiet Pius Grech et noe vs Dr. Charles Xuereb

% Dokti. F’pagg. 13 — 9 tal-process

% p.A. 14.3.1957 fil-kawza fl-ismijiet Zammit vs Montanaro Gauci noe et (Kollez.
Vol: XLL1.ii.930)

Pagna 9 minn 12
Qrati tal-Gustizzja



Kopja Informali ta' Sentenza

Jezistu modi ohrajn, madankollu, kif jista’ jintwera bi prova
ohra xierqa li I-kreditu tal-kreditur ikun thallas®®;

llli l-imharrkin ressqu dokument Ii jghidu li fih il-kitba ta’
Andrea Grasso u li juri liema kienu I|-hlasijiet li huma tawh
fi flus kontanti fdenominazzjoni ta’ Lira Maltija. Dan id-
dokument jaghmel mill-fattura 1232 tal-konsenja |li saret
fMejju tal-2002. Il-kitba turi |i saru erba’ hlasijiet bejn
Jannar tal-2004 u Gunju tal-2004. L-attur ma jichadx li
saru dawk il-hlasijiet, izda jghid li dawk kienu jirreferu ghal
hlasijiet ta’ xoghol iehor u mhux dak tal-kumpannija attrici.
[I-Qorti, f'dan ir-rigward, jidhrilha li huwa izjed ta’ min
joqghod fuqu dak li geghdin jghidu I-imharrkin. In-
notament jindika li min kiteb dak in-notament kien gieghed
jiddikjara li dawk il-nlasijiet kienu “ricevuto x (per) Vieffe”.
Wiehed jifthem li dawk il-hlasijiet kienu akkreditati lill-
eqdem minn fost il-fatturi li kienu ghadhom m’humiex
imhallsin. Is-somma shiha ta’ dawk |-erba’ hlasijiet titla’
ghal disa’ mija u tmien euro u sitta u erbghin ¢entezmi (€
908.46);

llli jekk imbaghad wiehed inaqgas din is-somma mis-
somma shiha li I-kumpannija attri¢i gieghda titlob fir-Rikors
Mahluf taghha, wiehed jasal ghas-somma ta’ dsatax-il elf
mitejn u wiehed u erbghin euro u tlieta u hamsin ¢entezmi
(€ 19,241.53). Ma jidhirx li huwa b’kumbinazzjoni li d-
dokument li I-imharrek ghadda lil Andrea Grasso ghall-
habta tal-2008%" (jigifieri gabel ma nfethet din il-kawza) bi
proposta ta’ hlasijiet b'terminu tal-ammont dovut juri li I-
ammont shih hemm imsemmi jammonta ghal dsatax-il elf
mitejn u wiehed u erbghin euro (€ 19,241). [l-Qorti tqis li
dan id-dokument jikkonferma li I-imharrek innifsu jqis li
huwa kien u ghadu debitur fdik is-somma, u jikkonferma
wkoll li I-attur nomine nnifsu kien gieghed jagbel mal-
imsemmi ammont. Dak li ma gabilx mieghu |-attur nomine
kien biss iz-zmien li l-imharrek kien qieghed jipproponi
biex jagta’ dak id-dejn;

% p.A. 23.2.1965 fil-kawza fl-ismijiet Darmanin vs Muscat (Kollez. Vol:
XLIX.ii.776) u App. Civ. 5.10.1998 fil-kawza fl-ismijiet Chetcuti et vs Pearson et
noe (Kollez. Vol: LXXXIL.ii.317 a fol. 322 — 3)

llli I-fatt li d-dokument sar mill-imharrek innifsu u li fih
huwa jghid li I-hlasijiet kienu dovuti lil Andrea Grasso ma
jnaqgas xejn mill-fatt li l-ammont huwa mistqarr. Dwar il
min dak il-hlas huwa dovut, il-Qorti diga’ gieset il-kwestjoni
aktar il fuq;

lIli ghalhekk il-Qorti ssib li t-tieni talba attrici hija
misthoqga, izda mis-somma shiha jmissu jithaqqas ukoll
iI-hlas akkont li I-imharrek ghamel matul 1-2004 u |i I-
kumpannija attri¢i nagset li tikkunsidra;

Ghal dawn ir-ragunijiet, il-Qorti gieghda taqta’ u tiddecidi I-
kawza billi:

Tastjeni milli tgis izjed l-ewwel talba attrici u dan fid-
dawl tad-degriet taghha tal-5 ta’ Mejju, 2009;

Tichad it-tieni u t-tielet eccezzjonijiet tal-imharrkin
ghaliex ma jirizultawx misthoqqga fil-fatt u fid-dritt;

Tilga’ t-tieni talba attrici u fparti minnha r-raba’
ec¢cezzjoni Dbilli tiddikjara i [-imharrkin, flimkien u
solidalment bejniethom huma debituri tal-kumpannija
attrici fis-somma ta’ dsatax-il elf mitejn u wiehed u erbghin
euro (€ 19,241) rapprezentanti I-bilan¢ ta’ prezz ta’
konsenji ta’ zraben mibjugha mill-kumpannija attri¢i lill-
imharrek;

Tikkundanna lill-imharrkin ~ flimkien u solidalment
bejniethom biex ihallsu lill-kumpannija attri¢i l-imsemmija
somma ta’ dsatax-il elf mitejn u wiehed u erbghin euro (€
19,241) flimkien mal-imghaxijiet legali b’sehh mid-9 ta’
Mejju, 2007, sal-jum tal-hlas effettiv;

Tordna li lI-imharrkin ihallsu wkoll I-ispejjez tal-kawza.

